
Annotatsiya: Ushbu maqolada bizning konstitutsiyamiz nima uchun kerakligini hayotimizda 

qanday muhim o’rin tutishligi, undan tashqari butn bir davlatimiz uchun hayotida asosiy o’rin tutadi. Avvalo 

Konstitutsiya har bir fuqaroning asosiy huquq va erkinliklarini himoya qiladi. Insonning sha’ni, qadr-

qimmati, so‘z erkinligi, ta’lim olish, mehnat qilish va sud orqali himoya topish huquqlari aynan unda 

to’plangan. 

Konstitutsiya davlat boshqaruvining qanday ishlashini ham belgilab beradi. Prezident, parlament, 

hukumat va sud organlarining vakolati, ular o‘rtasidagi vakolatlar taqsimoti, davlatning boshqaruv tizimi 

— barchasi Konstitutsiyaga tayanadi. Shu bois u davlat boshqaruvida tartib va barqarorlikni ta’minlaydi. 

Kalit so‘zlar: Konstitutsiya, Inson huquqlari, Davlat tili, Mustaqillik deklaratsiyasi, Prezidentlik 

instituti, Davlat ramzlari, Huquqiy asos, O‘zbekiston davlatchiligi, Milliy qadriyatlar, Ona tili, Siyosiy 

barqarorlik, Huquq va erkinliklar, Islom Karimov, Huquqiy poydevor, Mustaqillik 

 

Kirish. Davlatimiz barpo bo’lganidanoq unga qonuniy tuzimlar qonuniy meyorlar kerak 

bo’la boshladi. Turli xil faoliyat hatto talim olishda ham malum bir talablar bolishi kerak 

edi.Shunday qilib bizning bosh qomusimiz ya’ni Konstitutsiya yaratila boshladi. 

“Konstitutsiya qabul qilingani bilan biz yangi O‘zbekiston davlatchiligining mustahkam 

poydevorini yaratdik.” [1] Birinchi Prezidentimizning nutqida Konstitutsiyaning qabul 

qilinishi orqali mustaqil O‘zbekistonning davlat qurilishi mustahkam asosga ega bo‘lgani 

ta’kidlangan. U nutqida yangi davlatchilik poydevorini yaratish va huquqiy barqarorlikni 

ta’minlash muhimligi ifodalangan. 

Muxtaram Islom Abdug’aniyevich Karimov birinchi Prezidentimiz Konstitutsiyani 

mustaqillikni mustahkamlovchi tarixiy hujjat sifatida baholagan. Dar haqiqat davlat 

mustaqil va kelajakda buyuk bo’lishi uchun qonunlar to’plami bo’lishi shart.[2] Islom 

Karimov Konstitutsiyani mustaqillikni mustahkamlovchi asosiy hujjat sifatida ko‘rib, 

davlatning mustaqil va kelajakda barqaror rivojlanishi uchun qonunlar majmuasi zarurligini 

ta’kidlagan. 

Asosiy qism. Konstitutsiyani yaratish yo‘lidagi birinchi huquqiy qadam – o‘zbek tiliga 

davlat tili maqomi berilishidir. Bu haqida gap borganda, avvalambor, 1989 yilning 21 oktabr 

kuni qizg‘in bahs va tortishuvlardan so‘ng siyosiy-ma’naviy hayotimizdagi unutilmas hodisa 

amalga oshirilgani – milliy qadriyatlarimizning asosiy ustunlaridan biri bo‘lgan ona tilimizga 

davlat tili maqomi berilgani istiqlol tarixining eng yorqin sahifalaridan birini tashkil etishini 

alohida ta’kidlash o‘rinlidir.[3] Ushbu voqea siyosiy va ma’naviy hayotimizdagi unutilmas 

hodisa sifatida tarixda o‘chmas iz qoldirdi. Bu mustaqillik yo‘lida katta yutuq va yorqin 

sahifa hisoblanadi. 

“O‘z ona tilini bilmagan odam o‘zining shajarasini, o‘zining ildizini bilmaydigan, 

kelajagi yo‘q odam, kishi tilini bilmaydigan uning dilini ham bilmaydi, deb juda to‘g‘ri 

aytishadi”. “Har qaysi millat, katta yo kichikligidan qat’iy nazar, o‘z ona tilini hurmat qiladi”. 

Birinchi Prezidentimizning “O‘zbekiston mustaqillikka erishish ostonasida”, “Yuksak 

ma’naviyat – yengilmas kuch” asarlarida mustaqillik arafasida o‘zbek tiliga davlat tili 

maqomini berish masalasida qanday qizg‘in, ba’zida keskin va murosasiz bahslar bo‘lib 

o‘tgani alohida eslab o‘tilgani bejiz emas. "Til – davlat timsoli, mulki, ruhi, millatning 

madaniy va ma’naviy boyligi, xalqning madaniyati, urf-odati, uning turmush tarzi, tarixidir." 

[4] Deb aytib o’tganlar   Islom Karimov 

Til millatning ruhiy va madaniy boyligini, tarixini va kundalik hayotini aks ettiruvchi 

muhim davlat timsoli hisoblanadi. U millatning madaniyati, urf-odatlari va ma’naviy 

qadriyatlarini saqlashda asosiy vositadir. 

O‘shanday qaltis va murakkab vaziyatda, Islom Karimov haqli ravishda qayd etganidek: 

“og‘ir-vazminlik bilan ish tutib, har tomonlama o‘ylab, mulohaza qilib, barcha siyosiy va 

ijtimoiy guruhlarning talablarini qondiradigan, eng muhimi, xalqimiz va Vatanimiz 

manfaatlariga javob beradigan yagona to‘g‘ri yo‘lni topishga erishdik” [5]. Qarorlar og‘ir-

vazminlik bilan, har tomonlama o‘ylab qabul qilindi va barcha siyosiy hamda ijtimoiy 

guruhlarning manfaatlarini hisobga olgan holda, eng asosiysi, xalq va Vatan manfaatlariga 

mos yagona to‘g‘ri yo‘l tanlandi. 

Shunday qilib dastavval, “Davlat tili to‘g‘risida”gi qonunda mustahkamlangan muhim 

huquqiy qoidalar endilikda Asosiy Qonunimizning 4-moddasida quyidagicha muhrlab 

qo‘yildi: 

“O‘zbekiston Respublikasining davlat tili o‘zbek tilidir. O‘zbekiston Respublikasi o‘z 

hududida istiqomat qiluvchi barcha millat va elatlarning tillari, urf-odatlari va an’analari 

hurmat qilinishini ta’minlaydi, ularning rivojlanishi uchun sharoit yaratadi”.[6] O‘zbekiston 

Respublikasida davlat tili o‘zbek tili bo‘lib, boshqa millat va elatlarning tillari, urf-odatlari va 

an’analari hurmat qilinadi va rivojlanishi uchun sharoit yaratiladi. Bu qonun millatlararo 

totuvlik va madaniy xilma-xillikni ta’minlashga xizmat qiladi. 

Konstitutsiyani yaratish yo‘lidagi ikkinchi huquqiy qadam – Prezidentlik instituti ta’sis 

etilishi va yangi davlat ramzlarini tayyorlash bo‘yicha komissiya tuzilishi bilan bog‘liq. 

Yurtimiz hayotidagi bu g‘oyat muhim va hayajonli voqealar 1990-yilning mart oyining 

24-sanasida bo‘lib o‘tganini eslash joiz. O‘sha paytda, ya’ni Mustaqilligimiz e’lon qilinishidan 

bir muncha vaqt oldin, o‘n ikkinchi chaqiriq Oliy Kengashning birinchi sessiyasida sobiq 

ittifoq tarkibidagi respublikamizda Prezidentlik lavozimi joriy etildi,[7] davlat ramzlari 

haqidagi masala muhokama qilinib, bu borada maxsus komissiya tuzildi. Mustaqil 

O‘zbekistonning birinchi Konstitutsiyasini yaratish g‘oyasi ilk bor ana shu sessiyada ilgari 

surildi. 

Konstitutsiyani yaratish yo‘lidagi uchinchi huquqiy qadam – “Mustaqillik 

deklaratsiyasi”ning e’lon qilinishidir.[8] Konstitutsiya yaratish jarayonida muhim bosqich 

sifatida “Mustaqillik deklaratsiyasi” e’lon qilinishi mustaqil davlatning huquqiy asoslarini 

belgilashda uchinchi qadam bo‘ldi. 

O‘zbekiston Oliy Kengashi tomonidan 1990 yil 20 iyunda e’lon qilingan “Mustaqillik 

deklaratsiyasi”ning 8-bandida O‘zbekiston “o‘zining taraqqiyot yo‘lini, o‘z nomini belgilaydi 

va davlat belgilarini (gerb, bayroq, madhiya) o‘zi ta’sis etadi” degan qoida 

mustahkamlangan.[9] 

Ona tilimizga davlat tili maqomi berilishi, millatlarning madaniy va ma’naviy 

qadriyatlarini hurmat qilish, Prezidentlik institutini joriy etish va davlat ramzlarini belgilash 

kabi qadamlari mustaqil, taraqqiyotga intilgan davlat barpo etishda muhim rol o‘ynadi. Shu 

bilan birga, qarorlar xalq va Vatan manfaatlari asosida og‘ir-vazminlik bilan qabul qilindi va 

barcha siyosiy hamda ijtimoiy guruhlarning manfaatlari hisobga olindi. 

Xulosa Shuningdek, Prezidentlik institutining joriy qilinishi, Mustaqillik 

deklaratsiyasining e’lon qilinishi va davlat ramzlarini belgilash mustaqil davlat qurilishida 

yangi bosqich bo‘ldi. Qarorlar og‘ir-vazminlik bilan qabul qilindi, xalq va Vatan manfaatlari 

birinchi o‘rinda turdi. Shu tariqa, mustaqil O‘zbekiston o‘zining huquqiy, siyosiy va madaniy 

poydevorini mustahkamladi va taraqqiyot yo‘lida mustahkam qadam tashladi. 

O‘zbekiston mustaqil davlat sifatida shakllanishida Konstitutsiya va Mustaqillik 

deklaratsiyasi muhim huquqiy asos bo‘ldi. Birinchi Prezidentimiz Islom Karimovning 

fikricha, Konstitutsiya davlatning barqaror rivojlanishi va mustaqillikni mustahkamlash 

uchun poydevor vazifasini bajaradi.  

Ona tilimizga davlat tili maqomi berilishi milliy qadriyatlarimizni himoya qilish va 

madaniy merosimizni saqlashda katta ahamiyat kasb etdi. Til millatning madaniyati, urf-

odatlari va tarixini ifodalaydi, xalq ruhiyatining timsoli hisoblanadi. 

